
Նպաստներ Երեխաների Համար 

Մոտ 4.3 միլիոն երեխա նպաստներ է ստանում 
Սոցիալական Ապահովության մոտ $2.6 միլիարդ 

բաշխումներից, քանի որ նրանց ծնողներից մեկը 
կամ երկուսը հաշմանդամ են, թոշակառու են կամ 
մահացած: Այդ գումարները օգնում են ապահովելու 
ընտանիքի անդամների կենսական կարիքները, 
ինչպես նաև օժանդակում են, որ այդ երեխաները 
հնարավորություն ունենան ավարտելու ավագ 
դպրոցը: Երբ ծնողը դառնում է հաշմանդամ 
կամ մահանում է, Սոցիալական Ապահովության 
նպաստները օգնում են կայունացնելու ընտանիքի 
ֆինանսական ապագան:

ՆՇՈՒՄ. Հաշմանդամ երեխաները, որոնց ծնողները 
ունեն ցածր եկամուտ կամ քիչ միջոցներ կարող են 
իրավասու լինել Հավելյալ Ապահովության Եկամուտի 
(Supplemental Security Income) նպաստներ ստանալու 
համար: Ծանոթացե՛ք Նպաստներ Հաշմանդամություն 
Ունեցող Երեխաների համար (Benefits for Children 
With Disabilities) տեղեկագրին (Publication No. 05-10026) 
(Հրատարակություն թիվ 05-10026-AM):

Ո՞վ կարող է ստանալ 
երեխայի նպաստներ`

Ձեր երեխան կարող է ստանալ նպաստ, եթե նա 
հանդիսանում ե Ձեր կենսաբանական երեխան, 
որդեգրված երեխան, կամ խնամարկյալ խորդ 
երեխան: (Երբեմն Ձեր երեխան կարող է նաև 
նպաստների իրավասություն ունենալ իր տատիկ 
պապիկի հասույթի հիման վրա):

Նպաստներ ստանալու համար երեխան պետք է 
ունենա`
• Ծնող, որը հաշմանդամ է կամ թոշակառու և 

ունի Սոցիալական Ապահովության նպաստների 
իրավունք; կամ

• Ծնող, որը մահացել է բավականին 
երկար ժամանակահատվածի ընթացքում 
աշխատելուց հետո, այնպիսի աշխատանքում, 
որտեղ վճարել է Սոցիալական Ապահովության 
հարկերը:

• Երեխան նույնպես պետք է լինի`
• Չամուսնացած;
• 18 տարեկանից ցածր;
• 18-19 տարեկան և լինի լիարժեք դասընթացի 

ծավալով ուսանող (12-րդ դասարանից ոչ 
բարձր); կամ

• 18 տարեկան կամ ավելի բարձր և ունենա 
հաշմանդամություն: (հաշմանդամությունը 
պետք է սկսված լինի նախքան նրա 22 
տարեկան դառնալը):

Ի՞նչ Ձեզ անհրաժեշտ կլինի երեխայի 
նպաստների համար դիմելիս`

Երբ Դուք դիմում եք Ձեր երեխայի նպաստների 
համար, ապա Ձեզ անհրաժեշտ կլինի երեխայի 
ծննդյան վկայականը, ինչպես նաև ծնողների 
և երեխաների Սոցիալական Ապահովության 
համարները: Կախված ներգրավված նպաստի 
տեսակից, հնարավոր է պահանջվեն այլ 
փաստաթղթեր: Օրինակ, եթե Դուք դիմում եք Ձեր 
երեխայի ժառանգորդի նպաստների համար, ապա 
անհրաժեշտ կլինի, որպեսզի ներկայացնեք ծնողի 
մահը հաստատող փաստաթուղթ: Եթե Դուք դիմում 
եք հաշմանդամ երեխայի նպաստների համար, 
ապա անհրաժեշտ կլինի, որպեսզի ներկայացնեք 
երեխայի հաշմանդամությունը հաստատող 
բժշկական փաստարկներ: Ձեզ սպասարկող 
Սոցիալական Ապահովության ներկայացուցիչը 
կասի Ձեզ, թե ուրիշ ինչ փաստաթղթեր են Ձեզ 
անհրաժեշտ:

Նպաստները կարող են 
շարունակվել 18 տարեկանում`

Նպաստները դադարում են, երբ լրանում է Ձեր 
երեխայի 18 տարին, բացառությամբ այն դեպքերի, 
երբ Ձեր երեխան ուսանող է կամ հաշմանդամ:

Եթե Ձեր երեխան ուսանող է`
Ձեր երեխայի 18 տարեկանը լրանալու օրվան 

նախորդող երեք ամիս առաջ մենք Ձեզ ծանուցում 
կուղարկենք` տեղեկացնելով, որ նպսատները 
կդադարեն, երբ լրանա Ձեր երեխայի 18 
տարեկանը: Նպաստները չեն դադարի, եթե Ձեր 
երեխան միջնակարգ (կամ տարրական) դպրոցի 
լիարժեք դասընթացի ծավալով ուսանող է: Եթե 
Ձեր երեխան 19 տարեկանից փոքր է և դեռևս 
հաճախում է միջնակարգ կամ տարրական դպրոց, 
ապա նրանք (դպրոցը) պետք է ծանուցեն մեզ 
այդ մասին: Նրանք պետք է լրացնեն հաճախման 
հաշվետվություն, որը հաստատված կլինի 
Դպրոցի պատասխանատու պաշտոնյայի կողմից: 
Այնուհետև, նպաստը սովորաբար կշարունակվի, 
մինչև Ձեր երեխայի ավարտելը, կամ մինչև նրա 19 
տարեկան լրանալուն նախորդոք երկու ամիսը, որը 
որ կպատահի ավելի շուտ:.

Նպաստներ Երեխաների Համար 

https://www.ssa.gov/pubs/AM-05-10026.pdf


Եթե Ձեր երեխան հաշմանդամ է`
Նպաստները կշարունակվեն 18 տարեկանում, 

եթե Ձեր երեխան հաշմանդամ է: Երեխաների 
հաշմանդամության նպաստները նույնպես 
ենթակա են վճարման 18 տարեկանը լրանալուց 
հետո, եթե հաշմանդամությունը տեղի է ունեցել 
նախքան 22 տարեկանը:

Եթե Դուք խնամում եք երեխային`
Եթե Դուք նպաստներ եք ստանում, քանի 

որ երեխա ունեք Ձեր խնամքի տակ, ապա 
Ձեր նպաստների դադարեցման օրը կարող է 
տարբերվել Ձեր երեխայի օրվանից:

Եթե երեխան հաշմանդամ չէ, ապա Ձեր 
նպաստը կդադարի, երբ երեխան դառնա 16 
տարեկան:

Եթե երեխան հաշմանդամ է, ապա Ձեր 
նպսատները կարող են շարունակվել, քանի 
դեռ Դուք իրականացնում եք ծնողական 
վերահսկողություն և պատասխանատվություն եք 
կրում մտավոր խանգարումներ ունեցող երեխայի 
համար: Ձեր նպաստները նույնպես կարող են 
շարունակվել, եթե Դուք կատարում եք անձնական 
ծառայություններ` ֆիզիկապես հաշմանդամ 
երեխայի համար: Նախքան երեխայի 16 տարեկան 
դառնալը, մենք Ձեզ ծանուցում կուղարկենք, որտեղ 
նկարագրված կլինեն այն պայմանները, որոնց 
ներքո Ձեր նպաստները կարող են շարունակվել:

Կապ Հաստատել Սոցիալական 
Ապահովության Ծառայության հետ`

Ցանկացած պահին այցելեք www.socialsecurity.gov 
կայքը, բացեք `my Social Security Ձեր 
անձնական հաշիվը` նպաստ ստանալու համար, 
գտեք հրատարակություններ, ինչպեfս նաև 
պատասխաններ ստացեք հաճախ տրվող 
հարցերին: Կամ զանգահարեք մեզ մեր անվճար 
հեռախոսահամարով` 1-800-772-1213 
(լսողության խնդիրների դեպքում, զանգահարեք 
մեր TTY հեռախոսահամարով` 1-800-325-0778): 
Մենք տրամադրում ենք անվճար 
թարգմանչական ծառայություն, 
որպեսզի օգնենք Ձեզ վարել Ձեր Սոցիալական 
ապահովության գործընթացները: Տվյալ 
թարգմանչական ծառայությունները հասանելի 
են` անկախ նրանից, թե Դուք դիմել եք մեզ 
հեռախոսով, թե այցելել եք Սոցիալական 
ապահովության գրասենյակ: Մենք 
կպատասխանենք Ձեր անձնական հարցերին 
Երկուշաբթիից Ուրբաթ ժամը առավոտյան 07:00-
ից մինչև երեկոյան19:00-ը: Սովորաբար կունենաք 
ավելի կարճ սպասելաժամանակ Երեքշաբթի 
օրվանից հետո զանգահարելու դեպքում: Մենք 
ապահովում ենք բոլրո զանգերի գաղտնիությունը: 
Մենք նաև ցանկանում ենք վստահ լինել, որ Դուք 
ստանում եք ճշգրիտ և սիրալիր ծառայություն, 
և այդ նպատակով երկրորդ Սոցիալական 
ապահովության ներկայացուցիչը վերահսկում 
է որոշ հեռախոսազանգեր: Մենք կարող ենք 
ընդհանուր տեղեկատվություն տրամադրել 
ավտոմատացված հեռախոսային ծառայության 
միջոցով` օրը 24 ժամ: Եվ հիշեք, որ մեր 
www.socialsecurity.gov կայքը հասանելի է Ձեզ համար 
ցանկացած պահին և ցանկացած վայրում:

Social Security Administration

March 2016

